
లాయంబుఁ గంచంబు నై యుల్లసిల్లు నేదంటవేల్పునకును గంటసరము

లీలాబ్జ మంపముల్కియు నై చెలంగు నేయసమవైభవునకు నొసలికన్ను



	 







	గీ.	
నతని జితకంతు నతులబాహాప్రతాప, దూరతోవార్యమాణసింధూరసింధు

రాశరకళత్రసీమంతు నంఘ్రిహతకృ, తాంతు వామార్ధశుద్ధాంతు నభినుతింతు.

	మ.	
జయ మృత్యుంజయ! వాసరాత్యయవియచ్చారీవినోదప్రియా!

జయ గంగాధర! మేదినీధరధనుర్జ్యాకర్షణోద్యత్కరా!

జయ గౌరీధవ! సారసోద్భవరమాజానీప్రణీతస్తవా!

జయ విశ్వాధిక! దారుకావనమునిశ్యామాప్రియంభావుకా!

	వ.	
అని యిట్లు నిజకపర్దనిర్దయరుద్ధసిద్ధవాహినీమహీతలావతారకరణ నైఫుణంబుఁ

జూపునాదిలీపభూపాలతనయు నాత్మీయచిత్రచారిత్రబహువిధోచ్చారణంబునకు

మెచ్చి వైయచ్చరపరంపరాకిరీటకోటిమణిఝాటపాటలమరీచి మాలికారచితనీరాజనోపచారచారుచరణరాజీవుండును, గైవల్యవితరణానుకూలకరుణారసార్ద్రభావుండును, శిఖండిపదమార్గణవ్యగ్రశాబరీ మరాళగమనరోధికాదంబినీడంబరవిడంబికాకోలకాళిమాళీకమృగమదానులేపన మనోహరగ్రీవుండును, వినోదమేదినీధరాయమాణరాజతగ్రావుండును, నఖండస్వయంవ్యక్తసూక్తిశీలితానేకభావమోహకప్రకాశితానన్యదేవసామాన్య దివ్యప్రభావుండును, నభంగురస్వీయసంగరోపకరణతాసమంచితప్రపంచ దురహంకరణవంచనాచుంచుకించిదవదాతహసితమాత్రనిర్వాపిత పురత్రితయపూర్వదేవుండును, నగుమహాదేవుండు దను నవని కవతరించుట కనుమతించుటయుఁ బంచశరపంచశాఖామండలితపుండ్రకోదండదండంబునం దుండి చిటిలిపడు బటువుకట్టాణిముత్తియంపుఁబూసకరణి ధరణిజనపాతకప్రతతి కుత్పాతహేతువై గగనపదవిం దెగిపడిన మిక్కుటంపుఁదోఁకచుక్కతేఁకువ మరకతంపుటుప్పరిగకొణిగదప్పి యుఱుకుబకదారిపారువామిటారితీరునఁ గుమారనారాచధారావిదారితధరాధరవివరసరణి నిర్గమించు రాయంచమించుఁబోఁడి పోడిమి హిమాద్రిమంజులనికుంజంబు నిష్క్రమించు పంచాననప్రమదకొమరున నమరపురవనాంతరాళతంతర్యమాణనిష్క్రాంతియైన చౌదంతియొప్పిదంబున నంబరగవీలలామంబు పొదుగునం బరిస్రుతం బగునురుక్షీరపూరంబుడంబున నాదేవదేవుపాటలజటాజూటంబు వెలువడి చిలువచెలువ చెలువలర, దంష్ట్రికలసెకలం దొలంగించు బలుచలువఁబరివసతి నెలకొన, నలకమఠపతి వీఁపుచిప్పఁ దాకి యుప్పరం బెగసి జగదండక

		 ఈ పేజీలో చివరి మార్పు 15 అక్టోబరు 2020న 07:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

